
Talamdan sa 

Mga Mensahe alang sa Full-time Training 

sa Spring Term sa 2026 

------------------------------------------- 

LINANGKOB NGA HISGOTANAN: 

 ANG MAHINUNGDANONG MGA PUNTO SA KAMATUORAN 

 SA MGA SULAT NI PABLO— 

UNA UG IKADUHANG TIMOTEO UG TITO 

 

Mensahe 9 

 

Ang Sukaranong Hinungdan sa Pagkadaot—Pagbiya sa Nagkompletong 

Pagpangalagad ni Pablo 

 

Basahong Kasulatan: 1 Tim. 1:3-5; 6:3-4; 2 Tim. 1:13-14; 2 Cor. 11:2-3; Bug. 2:4; 3:8 

 

I. “Ayaw pagsalig nga kay naa na ka karon sa pahiuli sa Ginoo, wala na kay ka-

balak-an pa diha sa pahiuli ug wala nay purohan nga magmabahinbahinon. Wala 

na ba tay kabalak-an o naa pa ba diha sa pahiuli ug napanalipdan sa pagka-

mabahinbahinon nag-agad gyod sa panan-awong nakita nato”—Life-study of         

1 Corinthians, p. 54: 

A. Magbantay gyod ta nga dili “mabutaan sa garbo”—1 Tim. 6:3-4; 2 Tim. 3:4. 

B. “Kon dunay naghunahuna nga si kinsa na siya, nga balewala man unta siya, gilim-

bongan niya ang iyang kaugalingon”—Gal. 6:3. 

C. “Nag-una ang garbo sa pagkalaglag, / Ug nag-una ang mapahitas-ong espiritu sa 

pagkahulog”—Prov. 16:18. 

II. Ang pahiuli sa Ginoo karon pagpahiuli man sa sentrong panan-awon sa nag-

kompletong pagpangalagad ni Pablo; gikompleto ni Pablo ang pulong sa Dios 

kalabot sa langitnong panan-awon sa tulo ka dagkong butang—ang Dios nga naa 

nato nga mga sulod nato, si Cristo nga misteryo sa Dios, ug ang iglesia nga mis-

teryo ni Cristo—Col. 1:25; 2 Cor. 4:7; Col. 2:2; Efe. 3:4, 9; 5:32; Buh. 26:19: 

A. Sa kasamtangang kasinatian nato, kompletohon gyod nato ang pulong sa Dios sa pa-

ngahulogan sa subjectibong pagsinati nato ni Cristo aron mapahimuslan Siya sa pag-

kinabuhi nato adlaw-adlaw aron molugwa ang hustong iglesiahanong kinabuhi nga 

mahimong hiniusang pagpadayag sa Dios diha sa unod, ang dakong misteryo sa pag-

kadiosnon—Fil. 1:19-21a; Efe. 3:16-21; 1 Tim. 3:15-16a. 

B. Sa kasamtangang kasinatian nato, kompletohon gyod nato ang pulong sa Dios sa pa-

ngahulogan sa hingpit nga pagsangyaw sa pulong, pagpahayag sa tanang laraw sa 

Dios, sa tibuok pamatigayon sa Dios, aron ikapaatubang nato ang tagsatagsa ka tawo 

nga hingkod na diha ni Cristo—Buh. 20:26-27; Col. 1:28-29. 

III. Ang sukaranong hinungdan sa pagkadaot ug apostasiya sa iglesia mao ang pag-

biya sa nagkompletong pagpangalagad ni Pablo—2 Tim. 1:15; itandi sa 2:17-18; 

4:4, 10, 14-16: 

A. Niingon ang 2 Timoteo 1:15 nga, “Nibiya nako ang tanang naa sa Asia”; kanang nibiya 

ni Pablo ang tanang naa sa Asia nagpasabot nga nibiya sila dili sa iyang persona 

kondili sa iyang pagpangalagad nga nasentro sa pamatigayon sa Dios—vv. 15-18; 4:4; 

1 Tim. 1:3-4; Efe. 3:2, 8-11, 16-21; Col. 1:25; 1 Cor. 9:17. 



B. Sa pito ka iglesia sa Asia naa ang iglesia sa Efeso, nga hingpit nga naestablisar tungod 

sa pagpangalagad ni Pablo—Buh. 19:1-20; 20:17-38; Efe. 1:1; 1 Tim. 1:3-4. 

C. Mga katloan ka tuig human moingon si Pablo nga nibiya niya ang tanang naa sa Asia, 

gigamit sa Ginoo si Juan aron mamulong sa mga iglesia sa Asia diha sa hugna sa Iyang 

pagpakusog—Bug. 1:4; 3:1; 4:5; 5:6: 

1. Sa usa ka bahin, ang matag usa sa pito ka sulat sa Bugna 2—3 pamulong gyod sa 

Ginoo ngadto sa pihong iglesia, apan sa laing bahin, pamulong kini sa Espiritu 

ngadto sa tanang kaiglesiahan; mamati gyod ang matag iglesia dili lang sa sulat 

nga pihong gisulat kaniya kondili sa tanang sulat sab nga gisulat ngadto sa ubang 

iglesia—2:7, 11, 17, 29; 3:6, 13, 22. 

2. Kay nibiya man sila sa pagpangalagad ni Pablo, nadaot ang mga iglesia sa Asia; 

ang unang sulat nga gisulat ngadto sa iglesia sa Efeso sa Bugna nagpamatuod nga 

silay nanguna sa pagsalikway sa pagpangalagad ug pagtulon-an ni Pablo—2:1-7.  

3. Nagsugod kining pagkadaota sa pagkawala sa ilang unang gugma sa Ginoo ug 

natapos sa pagkadagaang, pagkawalay-Cristo; nagtindog sa gawas sa nadaot nga 

iglesia ang Ginoo nga Ulo sa iglesia, nanuktok sa iyang pultahan—v. 4; 3:15-16, 20. 

D. Gibiyaan sa iglesia sa Efeso ang ilang unang gugma kay nibiya man sila sa pagpanga-

lagad ni Pablo nga nagsaad nga ipaasawa sila ug tungod niana nabulag gikan sa tinuod 

nga pagtamod, paghigugma, ug pagpahimulos sa bililhong persona ni Ginoong Jesu-

cristo mismo isip ilang kinabuhi ug tanan—Efe. 1:4; 3:16-19; 4:2, 15-16; 5:2; 6:24; Bug. 

2:4; 2 Cor. 11:2-3. 

E. Ang makadani-sa-pagtagad nga punto sa pagkadaot sa iglesia mao ang tulo ka ma-

tang sa pagtulon-an—ang pagtulon-an ni Balaam (Bug. 2:14), ang pagtulon-an sa mga 

Nicolaita (v. 15), ug ang pagtulon-an ni Jezabel (v. 20); niyuhot og sulod kining nagka-

lainlaing pagtulon-an kay nibiya man ang mga iglesia sa pagtulon-an ni Pablo, sa bug-

tong-talagsaong pagtulon-an sa pamatigayon sa Dios.  

F. Kuyaw kanang mobiya ta sa pagtulon-an sa apostol nga dunay hustong pinadayag sa 

walay kataposang pamatigayon sa Dios; maong gipasidan-an ta ni Pablo nga dili 

manudlog lahi nga butang—1 Tim. 1:3-5; 6:3. 

G. Bugtong-talagsaon ug gidayeg pag-ayo sa Ginoo ang usa ka iglesia sa Asia—ang iglesia 

sa Filadelfia; gipadayag sa Ginoo ang pagtamod Niya sa mga naa sa Filadelfa sa pag-

ingon nga, “Gituman nimo ang Akong pulong”—Bug. 3:8.  

H. Tiunay gyod kining nagpasabot nga gituman nila ang pulong sa Ginoo nga gipamulong 

Niya pinaagi ni apostol Pablo sa nagkompletong pagpangalagad niya kalabot sa himsog 

nga pagtulon-an sa pamatigayon sa Dios, ang pagtulon-an segun sa pagkadiosnon—    

1 Tim. 1:10; 6:3; 2 Tim. 4:3. 

I. Ang pagpangalagad sa himsog, buhing mga pulong sa Ginoo magpalugwa gyod kanu-

nay og pagkadiosnon—sa kinabuhing nagkinabuhi ni Cristo ug nagpadayag sa Dios 

diha ni Cristo—1 Tim. 6:3; 2 Tim. 1:13; Mat. 4:4; Juan 6:57, 63; Bug. 2:7. 

IV. Parte ba o dili sa pagpangalagad sa Bag-ong Tugon ang usa ka pagpangalagad 

mapamatud-an pinaagi sa pag-aplikar sa tulo ka nagdumalang prinsipyo: ang 

prinsipyo sa nahikay nga Tulo-usang Dios nga gipaambit nganha sa pinili Ni-

yang katawhan; ang prinsipyo ni Cristo ug sa iglesia; ug ang prinsipyo ni Cristo, 

sa Espiritu, kinabuhi, ug iglesia: 

A. Kon makapasar ning tulo ka pagsulay ang imong pagtulon-an, parte sa pagpangalagad 

sa Bag-ong Tugon ang imong pagtulon-an, ang pagpangalagad sa panahon—1 Cor. 

1:10; itandi sa 14:8. 



B. Ang pagpanguna diha sa pagpangalagad sa Bag-ong Tugon mao ang pagpanguna sa 

nagkontrol, hinatag-sa-Dios nga pinadayag sa pamatigayon Niya—Buh. 26:19; Prov. 

29:18. 

C. Dili gyod ta magbinuta nga mosunod og tawo sa gawas (itandi sa 3 Juan 9; 2 Cor. 4:5; 

1 Ped. 5:3); mosunod lang ta sa Ginoo segun sa langitnon ug hingpit nga panan-awon 

sa panahon (Buh. 26:19). 

D. Ang mga balaang gimatuto niining pagpangalagara ganahan gyod sa lami niini; kining 

lamia ang nagkontrol sa pahiuli sa Ginoo—1 Ped. 2:3. 

E. Ang mga gimatuto ning pagpangalagara dili gyod ganahan sa lami nga sukwahi niini; 

nagpasabot kini nga kon duna kay ipamulong nga sukwahi sa lami sa pahiuli sa Ginoo, 

dili gyod dawaton ang imong gipamulong, ug mapildihan ka. 

V. Duha ang sekreto sa pag-ila sa pagpangalagad sa Bag-ong Tugon: 

A. Ang tinuod nga pagpangalagad magdasig nato nga mahigugma ni Ginoong Jesus nga 

Pamanhonon nato aron makapahimulos ta Niya sa hilabihan gyod isip atong Bana—  

2 Cor. 11:2-3. 

B. Ang tinuod nga pagpangalagad maglig-on nato nga mosunod ni Cristo sa pagpakig-

ambit sa Iyang mga pag-antos aron matukod ang iglesia, nga Lawas Niya—vv. 23-33; 

Col. 1:25; itandi sa 2 Tim. 2:12, 16-18. 

VI. Aron mapreserba diha sa pahiuli sa Ginoo, “bantayan [gyod nato] ang maayong 

deposito pinaagi sa Espiritu Santo nga nagpuyo sa sulod nato”—1:14: 

A. Sumala sa versiculo 13, nagpasabot gyod tingali ang deposito sa deposito sa himsog 

nga mga pulong sa pamatigayon sa Dios, lakip na ang kadato sa kinabuhi nga naa sa 

mga pulong sa Ginoo, nga gitipigan Niya sa atong sulod; ideposito gyod nato ang himsog 

nga mga pulong sa Ginoo nganha sa atong pagkatawo, sama sa magdeposito tag salapi 

sa bangko—1 Tim. 6:20; Col. 3:16; Sal. 119:72: 

1.  Ang pagkupot sa sumbanan sa himsog nga mga pulong nagpasabot nga magkina-

buhi ta pinaagi sa himsog nga mga pulong, nga tinil-ogan sa mga pulong sa hingpit 

nga ebanghelyo kalabot sa pamatigayon sa Dios sa Bag-ong Tugon ug sa tam-is nga 

mga pulong nga naay sulod nga kadato ni Cristo ug nagpalatay niini—2 Tim. 1:13; 

1 Tim. 4:6. 

2. Kon mga tawo ta nga nagbuhat, naggawi, ug naa sa Espiritu ang atong kinabuhi 

pinaagi sa paggamit nato sa atong espiritu, mabantayan ang tanang nadeposito sa 

atong pagkatawo pinaagi sa Espiritu nga nagpuyo-sa-sulod nato—2 Tim. 1:12, 14. 

B. Diha sa ngitngit ug nagkagubot nga sitwasyon, manghawid gyod ta sa makahayag ug 

makahusay nga pulong sa Bag-ong Tugon, sa himsog nga pagtulon-an sa pamatigayon 

sa Dios, nga kalabot sa pagpaambit sa Dios sa Iyang Kaugalingon diha sa Iyang Dios-

nong Trinidad ngadto sa pinili Niyang katawhan aron maumol sila nganha sa Lawas 

ni Cristo aron mapadayag ang Tulo-usang Dios—Tito 1:9; Buh. 2:42; 1 Tim. 1:3-4. 


